
					ఈ పుట అచ్చుదిద్దబడ్డది
దుష్ట మనస్కుడై యుండవలెను. 'జడ్' ను గురించి 'ఏ' వ్యక్త పరచిన అభిప్రాయము 'జడ్' యొక్క పుస్తకమునుబట్టి
విదితమగుచున్నంత మేరకు మట్టుకే 'జడ్' యొక్క శీలమును గురించినదై యున్నందున, ఆతడు దానిని సద్భావముతో చెప్పి యుండినచో అతడు ఈ మినహాయింపు క్రిందికి వచ్చును.

(ఈ) అయితే 'ఏ' అనునతడు “ 'జడ్' వ్యసనపరుడు, స్త్రీ లంపటుడు అయినందున అతని పుస్తకము వివేక శూన్యముగాను, అసభ్యముగాను ఉన్నందుకు నేను ఆశ్చర్యపడను" అని చెప్పినయెడల, 'జడ్' యొక్క శీలమును గురించి 'ఏ' స్యక్త పరచిన అభిప్రాయము, 'జడ్' యొక్క పుస్తకము పై ఆధారపడియుండని అభిప్రాయము అయినందున, అతడు ఈ మినహాయింపు క్రిందికి రాడు.

మరొక వ్యక్తిపై తనకు శాసనసమ్మత ప్రాధికారము ఉన్న వ్యక్తి సద్భావముతో అతనిని గురించి చేసిన అభిశంసన.

ఏడవ మినహాయింపు :--- శాసనము ద్వారా ప్రదత్త మైన, లేక మరొక వ్యక్తితో చేసికొనిన శాసనసమ్మతమైన కాంట్రాక్టునుబట్టి ఉత్పన్నమైన ఏదేని ప్రాధికారమును ఒక వ్యక్తి ఆ మరొక వ్యక్తి పై కలిగియుండి, అట్టి శాసన సమ్మత ప్రాధికారమునకు సంబంధించిన విషయములలో ఆ మరొకరి నడవడిని సద్భావముతో ఏదేని అభిశంసనచేయుట పరువునష్టము క్రిందికిరాదు.



ఉదాహరణము




సాక్షి యొక్క, లేక న్యాయస్థానపు అధికారి యొక్క నడవడిని ఒక న్యాయాధీశుడు సద్భావముతో అభిశంసన చేయుట ; ఒక శాఖాధిపతి తన ఉత్తరువులకు లోబడియుండు వారిని సద్భావముతో అభిశంసన చేయుట; తల్లి గాని, తండ్రిగాని తమ పిల్ల వానిని ఇతర పిల్లల ఎదుట సద్భావముతో అభిశంసనచేయుట, తల్లి నుండి గాని తండ్రి నుండి గాని ప్రాధికారమును పొందినట్టి బడిపంతులు ఒక విద్యార్థిని ఇతర విద్యార్థుల ఎదుట సద్భావముతో అభిశంసనచేయుట; సేవకుడు సేవచేయుటలో జూపిన అజాగ్రత్త కై అతనిని యజమాని సద్భావముతో అభిశంసన చేయుట; ఒక బ్యాంకరు తన బ్యాంకు యొక్క క్యాషియరును అట్టి క్యాషియరుగా అతని నడవడిని గురించి సద్భావముతో అభిశంసన చేయుట ఈ మినహాయింపు క్రిందికి వచ్చును.

ప్రాధికారముగల వ్యక్తి వద్ద సద్భావముతో అపరాధము మోపుట.

ఎనిమిదవ మినహాయింపు :- ఆపరాధము మోపబడిన విషయమునకు సంబంధించి ఒక వ్యక్తి పై శాసనసమ్మత ప్రాధికారము గల వారిలో ఎవరివద్ద నైనను సద్భావముతో ఆ వ్యక్తి పై అపరాధము మోపుట పరువునష్టము క్రిందికిరాదు.



ఉదాహరణము




ఏ' అను నతడు సద్భావముతో 'జడ్' పై ఒక మేజి స్టేటు సమక్షమున అపరాధము మోపుచో 'ఏ' సద్భావముతో 'జడ్' అను సేవకుని నడవడిని గురించి 'జడ్' యొక్క యజమానికి ఫిర్యాదు చేయుచో 'ఏ' సద్భావముతో 'జడ్' అను పిల్ల వాని యొక్క నడవడిని గురించి 'జడ్' యొక్క తండ్రికి ఫిర్యాదు చేయుచో-- 'ఏ' ఈ మినహాయింపు క్రిందికి వచ్చును.

తనయొక్క లేక ఇతరుల యొక్క హితమును కాపాడుటకై ఒక వ్యక్తి చే సద్భావముతో చేయబడిన ఆరో పణము.



తొమ్మిదవ మినహాయింపు : --ఒక వ్యక్తి మరొకరి శీలమును గురించి సద్భావముతో ఆరోపణము చేయుట, ఆ ఆరోపణచేయునట్టి వ్యక్తి యొక్క లేక ఎవరేని ఇతర వ్యక్తి యొక్క హితమును కాపాడుటకు గాని, ప్రజా శ్రేయస్సు కొరకు గాని ఆ ఆరోపణము చేయబడినదైన యెడల, పరువునష్టము క్రిందికి రాదు.



ఉదాహరణము






(ఏ) దుకాగాదారైన 'ఏ' తన వ్యాపారమును నిర్వహించు 'బి' తొ "జడ్" కు నగదు యిస్తే తప్ప ఏమియు విక్రయించవద్దు, ఎందుకంటే అతడు నిజాయితీపరుడన్న అభిప్రాయము నాకు లేదు” అని చెప్పును 'ఏ' తన హితమును కాపాడుకొనుటకై సద్భావముతో ఈ ఆరోపణచేయుచో అతడు ఈ మినహాయింపు క్రిందికి వచ్చును.

(బి) మేజి స్టేటు అయిన 'ఏ', తన పై అధికారికి రిపోర్ట్ చేయుచూ "జడ్" యొక్క ప్రవర్తనను గూర్చి ఆరోపణము చేయును. ఇచట ఆ ఆరోపణను సద్భావముతోను, ప్రజా శ్రేయస్సు కొరకును చేయబడియుండినచో 'ఏ' ఈ మినహాయింపు క్రిందికి వచ్చును.

హెచ్చరింపబడిన వ్యక్తి శ్రేయస్సు కొరకుగాని ప్రజా శ్రేయస్సు కొరకు గాని ఉద్దేశించి చేసిన హెచ్చరిక

పదవ మినహాయింపు : ---ఒక వ్యక్తి సద్భావముతో మరొక వ్యక్తిని గురించి హెచ్చరిక చేయుట, అట్లు హెచ్చరింపబడిన వ్యక్తి యొక్క, లేక అతడు ఎవరి హితాభిలాషియో ఆ వ్యక్తి యొక్క శ్రేయస్సు కొరకు గాని ప్రజా శ్రేయస్సు కొరకు గాని అట్టి హెచ్చరిక ఉద్దేశింపబడినదైనచో, పరువునష్టము క్రిందికి రాదు.

పరువు నష్టము కలిగించేందుకు శిక్ష.

500. మరొకరికి పరువు నష్టము కలిగించువారెవరైనను, రెండు సంవత్సరముల దాక ఉండగల కాలావధికి సాధారణ కారావాసముతోగాని, జుర్మానాతో గాని, ఈ రెండింటిలోగాని శిక్షింపబడుదురు.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 14 మార్చి 2023న 05:02కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

